
      ᑐᓴᒐᒃᓴᖅ   

         
 

 
 

ᒐᕙᒪᒃᑯᑦ ᐊᖏᕈᑎᖃᖅᐳᑦ ᑮᓇᐅᔭᑦ $3. 5 ᒥᓕᔭᓐᑖᓚᓂᒃ 
ᑐᓂᓯᒃᑲᓐᓂᕐᓂᐊᕐᓂᕋᖅᐳᑦ ᐳᑭᖅᑕᓖᑦ (ᐸᓕᓯᑦ) 14-ᖑᔪᑦ ᓄᓇᕗᒧᐊᕐᓂᐊᕐᒪᑕ 

 
ᓇᐅᔮᑦ (ᓴᑉᑕᒻᕙ 18, 2001). ᓯᕗᓕᖅᑎ ᐹᓪ ᐅᑲᓕᖅ ᐅᖃᖅᐳᖅ ᐊᖏᖅᑕᐅᖕᒪᑦ 
ᑮᓇᐅᔭᖅ $3.5 ᒥᓕᔭᓐ ᐊᒥᓲᑎᒋᔪᖅ ᐳᑭᖅᑕᓖᑦ ᐊᒥᓱᙳᕆᐊᕈᑎᒋᓂᐊᖅᑕᖓᑦ 14 -ᑲᓐᓃᑦ 
ᐃᓕᔭᐅᓗᑎᒃ ᓄᓇᕗᒥ ᓄᓇᓕᐅᔪᓄᑦ. 
 
ᓯᕗᓕᖅᑎ ᐅᑲᓕᖅ ᐱᓕᕆᐊᖃᕐᒪᑦ ᐊᐱᖅᓱᖅᑎᓕᕆᓂᕐᒧᑦ ᐱᓕᕆᐊᖃᕈᖕᓇᕐᖢᓂ, 
ᖃᐅᔨᑎᑦᑎᓯᒪᓕᕐᐳᖅ ᑲᑎᒪᔨᓂᒃ ᓇᐅᔮᓂ ᐳᑭᖅᑕᓕᒃᑖᖃᑕᐅᓂᐊᕐᒪᑦ ᓄᓇᓕᒃ ᒪᕐᕈᖕᓂᒃ. 
 
"ᓄᓇᓕᖁᑎᑉᑕ ᓈᒻᒪᑦᑎᐊᕈᑎᒃᓴᖏᑦ ᐊᒃᓱᕉᑎᒋᔭᐅᖕᒪᑕ ᓯᕗᓪᓕᐅᑎᑕᐅᑉᓗᓂ ᑕᒪᓐᓇ ᑕᐃᒪ 
ᐳᑭᖅᑕᓖᑦ ᐃᓄᒋᐊᒃᓯᕚᓪᓕᕐᓂᐊᕐᓂᖏᑦ ᓄᓇᓖᑦ ᐱᔪᒪᔭᖏᑕ ᐃᓚᒋᕚ 
ᐅᖃᐅᔾᔭᐅᖃᑦᑕᕐᓂᕗᑦ ᓄᓇᓕᖕᓂᑦ ᐊᑐᕋᓱᒃᑲᑉᑎᒍ " ᓯᕗᓕᖅᑎ ᐅᑲᓕᖅ ᑕᐃᒪᓐᓇ 
ᐅᖃᖅᐳᖅ. ᑎᑎᕋᕐᕕᖁᑎᕗᑦ ᓈᒻᒪᑦᑎᐊᖁᖕᒥᒐᑉᑎᒍ ᐊᓇᔭᓇᖅᑐᖃᙱᓪᓗᓂ ᑕᐃᒪ 
ᐊᑕᐅᓯᕐᒥᒃ ᐃᓚᓯᒋᐊᕐᒥᔪᒍᑦ ᐳᑭᖅᑕᓕᖕᒥᒃ. 
 
ᐳᑭᖅᑕᓕᒃᑖᕐᓂᐊᕐᐳᑦ (ᐸᓖᓯᑖᕐᓂᐊᕐᐳᑦ) ᐊᑕᐅᓯᕐᒥᒃ ᐅᑯᐊ, ᐊᐅᔪᐃᑦᑐᖅ, ᑰᒑᕐᔪᒃ, ᐊᒻᒪ 
ᑭᒻᒥᕈᑦᒪ ᑖᑉᑯᐊ ᓄᓇᓕᐅᔪᑦ ᐊᑕᐅᓯᕐᒥᒃ ᐸᓖᓯᖃᓚᐅᕐᑐᑦ ᒪᕐᕈᖕᓂᒃ ᐸᓖᓯᖃᓕᕐᐳᑦ ᓄᓇᕗᒥ 
ᓄᓇᓕᐅᔪᑦ ᑕᐃᒪᓐᓇ ᐋᕿᒃᑕᐅᓯᒪᓂᐊᕐᒪᑕ. 
 
ᐃᓚᒋᐊᕐᓂᐊᕐᒥᔪᑦ ᐳᑭᖅᑕᖕᒥᒃ (ᐸᓖᓯᒥᒃ) ᐅᑯᐊ ᓄᓇᓖᑦ, ᐃᖃᓗᒃᑑᑦᑎᐊᖅ, ᖁᕐᓗᖅᑐᖅ, 
ᐊᒻᒪ ᐊᕐᕕᐊᑦ ᓄᓇᓕᖏᓂ ᐱᔭᕆᑐᓂᖅᓴᐅᓂᖏᑦ ᑕᐅᑐᒃᖢᒋᑦ. 
 
ᐊᒻᒪᓗ ᐊᕐᕕᓂᓖᑦ ᐸᓖᓯᑦ ᐃᓕᔭᐅᓂᐊᕐᐳᑦ ᐃᖃᓗᖕᓄᑦ, ᑖᒃᑯᐊ ᐱᓕᕆᐊᖃᓗᐊᕐᓂᐊᕐᒪᑕ 
ᐃᖏᕐᕋᖃᑦᑕᕐᓂᐅᔪᑦ ᓈᒻᒪᑦᑎᐊᖁᑉᓗᒋᑦ ᐱᔭᕆᐊᖃᕐᒪᑦ. ᑕᒪᒃᑯᐊ ᐃᓚᓯᒋᐊᕐᓂᐅᔪᑦ 
ᑐᕌᖓᓄᑦ ᐊᑕᐅᓯᑐᐊᒥᒃ ᐸᓖᓯᖃᖁᓇᒋᑦ ᓄᓇᕗᒥ ᓄᓇᓕᐅᔪᑦ. 

ᐊᒻᒪᓗ ᐊᐱᖅᓱᖅᑎᓕᕆᔨᒃᑯᑦ ᑮᓇᐅᔭᓂᒃ ᐊᑐᐃᓐᓇᐅᑎᑦᓯᒃᑲᓐᓂᕐᓂᐊᕐᐳᑦ ᐃᑲᔫᑕᐅᓂᐊᕐᒪᑕ 
ᐅᑭᐅᖅᑕᖅᑐᒥᐅᑕᐅᓂᖏᓄᑦ ᐸᓃᓯᒋᔭᐅᔪᑦ ᐊᑭᑐᓂᖏᓄᑦ ᓱᓇᑐᐃᓐᓇᐃᑦ 
ᐊᖑᒻᒪᑎᑦᑎᐊᖁᑉᓗᒋᑦ ᐊᑭᓕᕆᐊᖃᕐᓂᐊᖅᑐᓄᑦ ᖃᖓᑕᖃᑦᑕᕐᓃᓪᓗ ᐊᑭᖏᓄᑦ. 
 
ᓯᕗᓕᑦᑎ ᐅᑲᓕᖅ ᐊᒻᒪᓗ ᒪᓕᒐᓕᐅᕐᕕᖕᓂ ᒥᓂᔅᑕᐅᔪᑦ ᑲᑎᒪᓂᖃᕐᓂᐊᖅᐳᑦ ᓇᐅᔮᓂ 
ᐅᖃᐅᓯᖃᕐᓂᐊᕐᒪᑕ ᑮᓇᐅᔭᓂᒃ ᐱᕙᓪᓕᐊᑎᑦᑎᓂᕐᒥᒃ ᓄᓇᕗᒥ. 
 
ᑐᑭᓯᒋᐊᕐᕕᒃᓴᐅᔪᖅ ᐅᓇ: 
 
Annette Bourgeois 
ᑐᓴᖅᑎᓯᔨ 
ᓯᕗᓕᖅᑎᐅᑉ ᐊᓪᓚᕕᖓᓂ 
ᐅᖄᓚᐅᑦ. (867) 975-5059 
ᓱᑲᑦᑐᖅ. (867) 975-5051 
abourgeois@gov.nu.ca       

 


